Яр Чаллы шәһәре 
68 нче «Күкчәчәк» исемле балалар бакчасының 
I кв. категорияле тәрбиячесе
Шәфиева Әлфия Әмирҗан кызы
“Каен агачы” проекты

(зурлар төркеме)

Проект төре: күзәтү проекты.
Проектның дәвамлылыгы: 1 ел буена күзәтү проекты.
Максат: каенның төрле ел фасылына карап үзгәрүе, аның башка агачлардан аерылып торуы, яшәешкә файдалы булуы белән таныштыру. Агачның матурлыгына соклану хисе тәрбияләү.

Бурычлар:

- балаларның таныш агачлар турындагы белемнәрен камилләштерү; табышмаклар, шигырьләр, әйтемнәр, хикәяләр, әкиятләр аша каен агачының башка агачлардан аерылып торуын аңлату;

- балаларның уйлау, логик фикерләү сәләтен үстерү;

- балаларда табигатьне саклау, каен агачына соклана белу хисе тәрбияләү.

Көтелгән нәтиҗәләр:

1. Балалар каен агачы турында тагын да күбрәк мәгълумат алалар.

2. Каенның тышкы кыяфәтен тирәнрәк өйрәнәләр.

3. Агачның медицина өлешендә күп кулланылганын аңлыйлар.

4. Балалар табигатькә сокланырга өйрәнәләр.

5. Балаларда әти-әниләр белән бергәләп эшләү хисе уяна.
6. Проектта катнашучылар: балалар hәм әти-әниләр.

Проектны тормышка ашыру юллары:
I этап – әзерлек этабы.

1) Табышмаклар әйтү.

Яшел, ә алан түгел, ак, ә кар түгел

Бөдрә, ә чәче юк (каен).
Кәүсәсе ак, яулыгы яшел (каен).
Ак кулмәген кигән,
Алкаларын таккан (каен).
2) Шигырьләр, әкиятләр уку: Н.Акмалов “Туган ягым каеннары” шигыре, Р.Миннуллин “Ак каеннар” шигыре, Рус халык әкияте “Тиле hәм каен”.

3) “Яфракны тот” уенын уйнау.

4) “Сана” күнегүен үткәрү:

1 каен, 2, 3, 4, 5 …

II этап – төп этап.

Балалар, без саф hавага чыктык. Суларга рәхәтме? Ни өчен? Хәзер елның кайсы вакыты? Сез нәрсәгә карап әйттегез? Бу, балалар, нинди агач?
Каен сентябрь аенда нинди?
Кәүсәсе нинди?
Яфраклары нинди төстә?
Агачның файдасы бармы?
Каен агачын матур, чибәр агач диләр. Аның кәүсәсе ак, ботаклары сыгылып төшкән, ул төрле ел фасылында да матур, сокландыргыч. Ул әкиятләрдә, шигырьләрдә бик күркәм агач буларак әйтелә. Аның яфракларыннан төрле рәсемнәр ясарга була. Бөреләре дару ясау өчен файдалы. Ботакларыннан себеркеләр ясыйлар, агачын өй җылытуда файдаланалар, төрле җиhазлар ясыйлар.
Каен агачының бар яктан да кешеләргә файдасы күп. Агачларны сакларга кирәк.

III этап. Саф hавада каенны күзәтү.

Максат:

Балаларны көзнең үзгәрешләренә игътибарларын юнәлтү, шул вакытта каен белән нинди үзгәреш булган, агач белән таныштыруны дәвам иту, башка агачлардан аерылып торуын аңлату. Каен агачына соклана белуне тәрбияләү.

Сүзлек өстендә эш: тамыр, кәүсә, ботак, яфрак.

Табышмак: Кәүсәсе агара, яулыгы яшелләнә (каен).
Матур сүз:
Көз. Иртән суык.

Җирдә сары яфрак.

Каен асты сап-сары

Җәймә җәйгән диярсең.

Сулар бозланган,
Яфракларга ак кунган.

1. Сентябрь аенда – көз башында каен нинди?

2. Безнең каен нинди? Кәүсәсе нинди? (Каен бик матур, бөдрә яфраклары, кәүсәсе ак, үзе төз.)

3. Яфраклары нинди төстә?

4. Нинди яфраклар күбрәк, сары яки яшел? (Яшел)
5. Агач төбендә яки җирдә яфраклар бармы? (Бар)
6. Алар нинди төстә? (Сары)
7. Кайда яфраклар күбрәк: агачта яки җирдә? (Агачта)
Балалар белән сокланып карауны дәвам итү. Аны кочаклау, сыйпау hәм матур сүзләр әйтү: “Зур үс минем каеным, безне гел син сөендер.”
Күнегү ясала:

Төрле агачтан яфраклар җыябыз, яфракның кайсы агачтан икәнен әйтәбез.

“Бу яфрак кайсы агачтан?”
Бу яфрак каенныкы…

Каен турында кыскача әңгәмә.

Каен иң матур агачлардан санала. Каенның кәүсәсе ак, үзе төз. Ботаклары нечкә, йомшак сыгылып тора, ул бөтен ел фасылында да матур булып безне сокландыра. Аның бөреләреннән дару, ботакларыннан себерке ясыйлар. Агачы өйләрне җылыту өчен кулланыла, аңардан йорт җиhазлары ясала.

“Агачны таны” уенын уйнап алабыз.

Максат: Күзне йомып, тотып карап, исен тоеп, үзе тоткан яфракның агачын табу.

Йомгаклау: «Минем каеным тәрәзә каршында» темасына күргәзмә оештыру.
Проектны тормышка ашыру планы

	1. Каен агачын күзәтү
	1. Каен агачын hәр ел фасылында күзәтү.

3. Агачларга сак караш тәрбияләү.

	2. “Каен урманы” экскурсиясе

2. Башка агачлар белән чагыштыру, каен турында белемнәрен ныгыту.

	3. “Каен агачының файдасы” әңгәмәсе

	1. Шигырьләр, табышмаклар, әкиятләр аша каен агачы турында белемнәрен ныгыту.

2. Каеннан ясалган әйберләрдән, рәсемнәрдән күргәзмә оештыру.

Нәтиҗә
Өзлексез эшләү уңай нәтиҗәләргә китерә. Балалар каен агачы турында төрле яктан белемнәрен үстерәләр, аның файдасы турында өйрәнәләр. Әти-әниләр белән бергә рәсемнәр төшерәләр, әкиятләр, шигырьләр чыгаралар, табигатькә карата карашлары үзгәрә.

